
Annotatsiya 

Maqolada Oʻzbekistonda turizm sohasining barqaror rivojlanish tendensiyalari 

asosiy statistik ko‘rsatkichlar asosida tahlil qilindi. Tadqiqotda turistik oqimlar 

dinamikasi, infratuzilma kengayishi, transport tizimi rivoji hamda hududlar kesimidagi 

nomutanosibliklar o‘rganildi. SWOT tahlil orqali sektorning kuchli va zaif tomonlari, 

imkoniyat va tahdidlari aniqlandi. Natijalar turizmning iqtisodiy o‘sishga qo‘shgan 

hissasi ortganini, infratuzilma sezilarli kengayganini ko‘rsatdi. Hududlararo tafovutlar 

va ekologik omillar muhimligini tasdiqladi. Tadqiqot natijalari barqaror turizmni 

rivojlantirishda strategik qarorlar qabul qilishda qo‘llanishi mumkin. 

Kalit so‘zlar: turizm, barqaror rivojlanish, infratuzilma, statistik tahlil, hududiy 

rivojlanish, SWOT tahlil 

Аннотация  

В статье были проанализированы тенденции устойчивого развития 

туристического сектора Узбекистана на основе ключевых статистических 

показателей. В исследовании изучены динамика туристических потоков, 

развитие инфраструктуры, транспортной системы и региональные 

диспропорции. С использованием SWOT-анализа определены сильные и слабые 

стороны, возможности и угрозы отрасли. Результаты показали рост вклада 

туризма в экономику и значительное расширение инфраструктуры. 

Одновременно выявлена значимость региональных различий и экологических 

факторов. Полученные результаты могут быть использованы при разработке 

стратегических решений по обеспечению устойчивого развития туризма. 

Ключевые слова: туризм, устойчивое развитие, инфраструктура, 

статистический анализ, региональное развитие, SWOT-анализ 

Abstract 

The article analyzed the trends of sustainable development of the tourism sector 

in Uzbekistan based on key statistical indicators. The study examined the dynamics of 

tourist flows, infrastructure expansion, transport development, and regional disparities. 

A SWOT analysis identified strengths, weaknesses, opportunities, and threats of the 

sector. The results showed an increasing contribution of tourism to economic growth 

and significant infrastructure development. Regional imbalances and environmental 

factors were confirmed as important determinants. The findings can be applied in the 

formulation of strategic decisions aimed at ensuring sustainable tourism development. 

Keywords: tourism, sustainable development, infrastructure, statistical analysis, 

regional development, SWOT analysis 

KIRISH 

Oʻzbekiston turizm sektori 2016-yildan hozirgacha boʻlgan muddatda sezilarli 

oʻzgarishlarni boshdan kechirdi va dunyo miqyosidagi eng tez rivojlanayotgan turizm 

marshrutlaridan biriga aylandi. Ushbu oʻsishning miqdoriy dinamikasini tushunish 

sektorning hozirgi barqarorlik darajasini tushunish va takomillashtirish 

mexanizmlarini aniqlash uchun juda muhimdir. Shuning uchun tadqiqot davomida 

turizm ijtimoiy-iqtisodiy, huquqiy koʻrsatkichlarning keng qamrovli statistik tahlil 

qilish maqsadga muvofiq deb bildik. Ushbu tadqiqotlar empirik asosni yaratish, 

muammolar va imkoniyatlarni aniqlash uchun juda dolzarb hisoblanadi.  

Oʻzbekistonda turizmning kengayishi uchun poydevor 2017-yildan boshlab 

Prezident Shavkat Mirziyoyev maʼmuriyati davrlarida boshlangan tizimli islohotlar 

orqali yaratildi. Xalqaro sayyohlar soni 2016-yildagi 2 milliondan 2019-yilda 6,7 

millionga oshib, (Pandemiyadan oldingi davr) toʻrt yil ichida 3 barobarga kengaydi. 

Ushbu oʻsish vizalarni liberallashtirish siyosati, infratuzilma investitsiyalari va Ipak 

yoʻli merosi yoʻnalishlarini faol xalqaro miqyosda targʻib qilish bilan bogʻliq deb 

bilamiz. 2019-yilga kelib turizmdan tushgan daromad 1,5 milliard dollarga yetib, 

sektorning YaIMga qoʻshgan hissasi 2,2% ni tashkil etdi [1].  

ADABIYOTLAR SHARHI 

Akademik tadqiqotlar barqaror turizm konsepsiyasini takomillashtirish va 

kengaytirishga katta hissa qoʻshdi. Butler barqaror turizmni atrof-muhitni 

yomonlashtirmasdan yoki oʻzgartirmasdan, nomaʼlum muddat davomida hayotiy 

boʻlib qoladigan tarzda va miqyosda rivojlantiriladigan, qoʻllab-quvvatlanadigan 

turizm sifatida tushunish kerakligini taʼkidladi [23]. Swarbrooke barqaror turizm bir 

vaqtning oʻzida iqtisodiy jihatdan samarali, ekologik jihatdan sezgir va ijtimoiy 

masʼuliyatli boʻlishi kerakligini taʼkidladi - raqobatbardosh maqsadlar sifatida emas, 

balki integratsiyalashgan talablar sifatida [24]. Weaver barqarorlikka faqat kichik 

miqyosdagi muqobil turizm shakllari orqali erishish mumkin degan taxminga qarshi 

chiqib “ommaviy (mass) barqaror turizm” tushunchasini kiritdi [25]. 

Hall barqaror turizmni oʻzgaruvchan ekologik, iqtisodiy va ijtimoiy sharoitlarga 

javob berishi kerak boʻlgan tizimlarga asoslangan moslashuvchan faoliyat deb 

taʼrifladi [26]. Ushbu dinamik yondashuv barqarorlikning oʻzgarmas holat emas, balki 

moslashish va takomillashtirishning doimiy jarayoni ekanligini tan oladi. Barqaror 

turizm tadqiqotlarida birinchilardan boʻlgan Bramvel va Leyn mahalliy hamjamiyat 

ishtirokining muhimligini va uzoq muddatli rejalashtirish ehtiyojini taʼkidlaganlar. 

Ularning ishlari barqaror turizmni rivojlantirish barcha manfaatdor tomonlarni qamrab 

oluvchi “ishtirokchilik asosidagi qarorlar” qabul qilish jarayonlarini talab qilishini 

taʼkidlaydi [27]. 

Mustaqil Davlatlar Hamdoʻstligi (MDH) olimlari ham barqaror turizm 

nazariyasiga qimmatli hissa qoʻshdilar. Aleksandrova postsovet iqtisodiy oʻzgarishlari 

kontekstida barqaror turizmni tahlil qilib, bozorga asoslangan barqarorlik 

tashabbuslarini qoʻllab-quvvatlaydigan institutsional tizimlar yigʻindisi sifatida eʼtirof 

etgan [28]. Zorin va Kvartalnov Rossiyada barqarorlik tamoyillarini oʻz ichiga olgan 

turizm taʼlimi uchun nazariy asoslarni ishlab chiqqanlar [29]. Oʻzbekistonlik 

tadqiqotchilar ham xalqaro barqaror turizm konsepsiyalarini mahalliy sharoitlarga 

moslashtirish boʻyicha ilmiy tadqiqotlar olib borgan. I.S.Tuxliev va Abdullayeva 

barqarorlik jihatlariga eʼtibor qaratgan holda turizmni rivojlantirishning milliy 

modellarini oʻrganib chiqdilar [30]. N.S.Ibragimov Oʻzbekistondagi turistik hududlar 

uchun barqaror rivojlanish ustuvorliklarini tahlil qilib, barqaror turizm tushunchasini 

ilmiy amaliy jihatlarini ochib bergan [31]. 

METODOLOGIYA 

Ushbu tadqiqotda barqaror turizmni rivojlantirishning konseptual asoslarini tahlil 

qilishga qaratilgan sifatli va nazariy tadqiqot dizayni qoʻllaniladi. Metodologik 

yondashuv barqaror turizm bilan bog‘liq akademik adabiyotlar, xalqaro siyosat 

hujjatlari va institutsional asoslarni tizimli ko‘rib chiqish va tanqidiy tahlil qilishga 

asoslangan. Tadqiqot amalga oshirishning tashkiliy va iqtisodiy mexanizmlari uchun 

mustahkam nazariy asos yaratish maqsadida barqaror turizmning evolyutsiyasi, asosiy 

o‘lchamlari va yo‘naltiruvchi tamoyillarini aniqlashga qaratilgan. 

TAHLIL VA NATIJALAR 

Global pandemiya Oʻzbekiston turizm sektoriga misli koʻrilmagan darajada 

salbiy taʼsir koʻrsatdi. Xalqaro tashrif buyuruvchilar soni 2019-yildagi 6,7 milliondan 

2020-yilda 1,5 milliongacha (-77,8%) kamaydi. Turizm eksporti 2020-yilda 350 

million dollargacha pasaydi [2]. Sektorning YaIMga qo‘shgan hissasi 2021-yilda 0,8% 

gacha pasaydi. Ushbu ogʻir davrda hukumat tomonidan sohani inqirozdan saqlab 

qolish uchun bir qancha subsidiya va soliq imtiyozlari berildi [3]. 

Pandemiyadan soʻng Oʻzbekiston mintaqada turizm sohasini tez tiklanishiga 

erishgan davlatlardan biri boʻldi. 2025-yilga kelib, xalqaro tashrif buyuruvchilar soni 

11,7 millionga yetdi, bu pandemiyadan oldingi koʻrsatkichning 173,3%ni tashkil etadi 

[4]. 2024-yilda 10.1 million sayyoh qabul qilingan boʻlib, 2025-yilda 42,7% oʻsishga 

erishilgan. Turizm xizmatlari eksporti 2025-yilda 4,8 milliard dollarga yetib, 36,4%ga 

oshganligi qayd etildi (1-jadval, 1-rasm). 

1-jadval 

Oʻzbekistonning asosiy turizm koʻrsatkichlari (2019-2025) [5] 

Ko‘rsatkich 
Yillar 

2019 2020 2021 2022 2023 2024 2025 

Xalqaro tashriflar (million) 6.75 1.60 1.90 5.20 6.63 10.1 11.7 

Yildan-yilga oʻsish, foizda 26 -77 21 178 27 52 15.8 

Turizm eksporti (milliard 

dollar) 
1.5 0.35 0.60 1.4 2.2 3.2 4.800 

Har bir sayyoh uchun 

oʻrtacha xarajatlar, AQSH 

dollar 

195 219 315 269 332 317 410 

2019-yilga nisbatan 

tiklanish, foizda 
100 23.7 28.1 77.0 98.2 149.6 173.3 

1-rasm. Oʻzbekiston turizm sektorining dinamikasi (2019-2025) [5] 

 

Talab bozorlari diversifikatsiya rivojlanayotgan bir paytda sezilarli darajada 

konsentratsiyani ko‘rsatmoqda. 2025-yilda qo‘shni MDH mamlakatlari kelganlar soni 

boʻyicha ustunlik qilishdi: Qirgʻiziston (3,3 million), Qozogʻiston (2,7 million) va 

Tojikiston (2,7 million) umumiy kelganlarning taxminan 74 %ni tashkil qilgan. 

Mintaqaviy boʻlmagan bozorlar orasida Xitoy 2025-yil sentabriga kelib 278,900 nafar 

tashrif buyuruvchini qayd etdi. 2024-yilgi darajaga nisbatan 22%ga koʻp. Uzoq 

masofali bozorlar barqaror oʻsishni koʻrsatdi. Turkiya (174,900), Hindiston (80,800), 

Koreya Respublikasi (46,300) kabilar Top 10 talik davlatlarga kiradi [6].   

“O‘zbekiston 2030” milliy strategiyasida 2030-yilga kelib 20 million xorijiy sayyoh va 

20 milliard dollarlik turizm xizmatlari eksporti maqsadlari belgilangan [7]. 2026-yilda 

jami tadbirkorlar tomonidan yangi servis obyektlarini ishga tushirish uchun 4 milliard 

dollarlik investitsiyalar kiritish rejalari mavjud. 

Oʻzbekistonning turar joy sektori sayyohlar soni oshishi bilan birga misli 

koʻrilmagan darajada kengaydi. Oʻzbekiston Respublikasi Milliy statistika qoʻmitasi 

tomonidan berilgan maʼlumotlarga koʻra 2024-yilda respublikada 2,383 ta 

mehmonxona va shunga oʻxshash turar joy muassasalari faoliyat yuritib,38,075 ta xona 

jami 79,469 ta oʻrin taklif qilgan. Bu 2023-yilga nisbatan muassasalar sonining sezilarli 

darajada 71,8% ga oshganini anglatadi, xonalar 11,0% ga (3,759 ta birlik) va oʻrinlar 

14,0% ga (9,764 ta birlik) oshgan [8]. Anʼanaviy mehmonxonalardan tashqari, 

ixtisoslashtirilgan turar joy binolari ham kengaydi. 2024-yilda 15,675 ta xona va 

53,701 ta oʻrinli 651 ta ixtisoslashtirilgan turar joy binolari faoliyat yuritdi. Bundan 

tashqari, 566 ta individual va boshqa turar joy binolari (shu jumladan, mehmon uylari 

va yotoqxonalar) 4,564 ta xona va 12,511 ta oʻrinli binolarni taklif etib, bu 2023-yilga 

nisbatan binolar sonining 35,4% ga oshganini bildiradi [9]. 2025-yil oxiriga kelib, 

Turizm qoʻmitasi butun mamlakat boʻylab turar joy binolarining umumiy soni 6,861 

taga yetganini va 184,000 ming oʻrinli binolarni taklif qilganini xabar qildi (2-rasm), 

ikki yil ichida sigʻimning deyarli ikki baravar oshganini koʻrish mumkin [10]. Albatta 

raqamlarning oʻsishiga hukumat tomonidan imtiyozlarning yaratilgani ham katta turtki 

bermoqda. 

2-rasm. Joylashtirish maskanlari soni va aeroport tashuvlarining 

rivojlanish tendensiyasi[12] 

 

Aviatsiya infratuzilmasi tobora ortib borayotgan sayyohlik oqimini qondirish 

uchun jiddiy modernizatsiya qilinmoqda. Oʻzbekiston aeroportlari 2024-yilni rekord 

darajadagi 15,5 million yoʻlovchiga xizmat koʻrsatish bilan yakunladilar, bu oʻtgan 

yilga nisbatan 15% ga koʻpdir. Jami reyslar 113,622 taga yetib 33%ga oʻsdi (80,213 ta 

xalqaro, 33,409 ta ichki) (2-rasm). Yuk tashish 23% ga oʻsib, 87,461 tonnani tashkil 

etdi [11]. 2025-yilda faqat Toshkent xalqaro aeroporti 62,549 ta xalqaro reyslarni 

amalga oshirish orqali 9,986,445 yoʻlovchiga xizmat koʻrsatdi [12]. 

Oʻzbekistonning yuqori tezlikdagi temir yoʻl tarmogʻi muhim turizm 

infratuzilmasi aktivini ifodalaydi. Ispaniyaning Talgo 250 uskunasidan foydalangan 

holda soatiga 250 km tezlikda harakatlanadigan Afrosiyob yuqori tezlikdagi poyezdlari 

hozirda Toshkent-Samarqand (2 soat 8 daqiqa) va Toshkent-Buxoro (3 soat 20 

daqiqadan 4 soatgacha, bu mavsumga qarab) yoʻnalishlarini bogʻlaydi. 2024-yil iyun 

oyida Oʻzbekiston Hyundai Rotem kompaniyasidan “Jaloliddin Manguberdi” deb 

nomlanadigan qoʻshimcha oltita yuqori tezlikdagi poyezd sotib oldi. Temiryoʻl 

tarmogʻini kengaytirish maqsadida 465 kilometrlik Buxoro-Urganch-Xiva liniyasini 

elektrlashtirish 2025-yilda yakunlandi. 2026-yilga kelib Xivaga va 2026-yil oxiriga 

kelib Nukusga yuqori tezlikdagi qatnov yoʻlga qoʻyilishi kutilmoqda [13]. Oʻzbekiston 

Respublikasi Prezidentining 27.12.2025-yildagi PQ-391-son “2030-yilga qadar temir 

yoʻl transportida mahalliy yoʻnalishlarda yoʻlovchi tashish koʻrsatkichlarini oshirish 

chora-tadbirlari toʻgʻrisida”gi qarorlariga koʻra 2030-yilgacha temir yoʻl transportida 

mahalliy yoʻnalishlarda yillik yoʻlovchi tashish koʻrsatkichini 10,5 mln nafardan 23,5 

mln nafarga, elektropoyezdlar qatnovi tashkil etilgan yoʻnalishlar sonini 40 tadan 53 

taga yetkazish belgilangan [14]. Bu esa temir yoʻl transportini barqaror turizm 

mobilligining markaziga aylantiradi. 

Turizm xizmatlari ekotizimi ham oʻz navbatida tashrif buyuruvchilar sonining 

oʻsishini qoʻllab-quvvatlash uchun sezilarli darajada kengaydi. 2024-yilda 

Oʻzbekistonda 743 ta sayyohlik kompaniyasi va tashkiloti faoliyat yuritib, 1,97 million 

mijozga xizmat koʻrsatdi va 601,500 ta turistik turlarni sotgan. Oldingi yilga nisbatan 

kompaniyalar soni 25,3% ga, xizmat koʻrsatilgan mijozlar soni 70,5% ga va sotilgan 

turlar soni 2,3 baravarga oshgan [15]. Milliy statistika qoʻmitasi maʼlumotlariga koʻra 

2025-yil yanvar-avgust oylarida sayyohlik agentliklari, turoperatorlar, bronlash va 

boshqa tegishli xizmatlar tomonidan koʻrsatilgan xizmatlar hajmi 2,2 trillion soʻmni 

tashkil etgan [16]. 

Dolzarb hisoblangan raqamlashtirish sohasida bir qator islohotlar olib borilgan. 

2024-yil Oʻzbekiston Respublikasi Vazirlar Mahkamasining 820-son “Turizm sohasini 

raqamlashtirish va turistik xizmatlarni yagona platformaga birlashtirish chora-

tadbirlari toʻgʻrisida” qaroriga muvofiq turizm qoʻmitasi mehmonxonalarni bron 

qilish, chiptalarni sotib olish, raqamli identifikatsiya va turizm xizmatlarini yagona 

ekotizimga birlashtirgan Milliy Yagona Turizm Platformasini sayohat.uz ni ishga 

tushirdi [17]. Ushbu interaktiv turistik xaritalar, raqamli sayohat kartalari va 

hunarmandlar uchun naqd pulsiz toʻlov tizimlari joriy etish imkonini beradi. Raqamli 

yengilliklar sayyohlar oqimini yaxshiroq monitoring qilish, qogʻozga asoslangan 

tranzaksiyalarni kamaytirish va maʼlumotlarga asoslangan qarorlar qabul qilishni 

osonlashtirish orqali barqaror turizmni boshqarishni qoʻllab-quvvatlaydi. Raqamlar 

tahlili asosida turizm infratuzilmasini rivojlantirishda sezilarli yutuqlarga erishilgan 

deb xulosa qilishimiz mumkin.  

Oʻzbekiston hududlari boʻyicha turizm infratuzilmasi tahlilidan soʻng,  

respublikaning 14 ta maʼmuriy mintaqasi boʻyicha turistik oqimlarning geografik 

tarqalishi, turar joy sigʻimi va iqtisodiy holatni tahlil qilishni maqsadga muvofiq deb 

bildik. Milliy statistika qoʻmitasining 2024-yilgi mintaqaviy maʼlumotlari mintaqalar 

boʻyicha turar joy infratuzilmasida sezilarli tafovutlarni koʻrsatadi. Toshkent shahri 

14,211 xona va 28,348 oʻrinli 844 ta mehmonxona bilan yetakchilik qiladi, bu esa 

yiliga 1,27 million mehmonni qabul qiladi. Samarqand 361 ta mehmonxona, 6,603 ta 

xona va 428,400 mehmonni qabul qilish bilan ikkinchi oʻrinda turadi. Buxoro 250 ta 

mehmonxona va 267,200 mehmon bilan undan keyin turadi, Xorazm (Xiva bilan birga) 

esa 177,200 mehmonga xizmat koʻrsatadigan 100 ta mehmonxonaga ega. Chekka 

hududlar natijalar kamroq boʻlib Sirdaryoda 26 ta mehmonxona (33,800 mehmon), 

Navoiyda 36 ta mehmonxona (48,300 mehmon) va Qoraqalpog‘istonda 52 ta 

mehmonxona (38,400 mehmon) mavjud (2-jadval) [18]. 

Ipak yoʻlining muhim manzillari boʻlgan Toshkent shahri, Samarqand va Buxoro 

2024-yilda mehmonxonalarga joylashtirilgan barcha mehmonlarning 68,6% ni tashkil 

qiladi (2-jadval). Xorazm va Toshkent viloyatini qoʻshganda eng yaxshi beshta 

yoʻnalish umumiy turar joy faoliyatining 80,0% ni tashkil qiladi. Samarqanddagi 

Registon ansamblining oʻzi 1 milliondan ortiq tashrif buyuruvchini jalb qilmoqda. Bu 

konsentratsiya madaniy-meros turizmining ustunligini aks ettirib YUNESKOning 

Jahon merosi obyektlari asosiy diqqatga sazovor joylar ekanligini koʻrsatadi. Tahlil 

turizm faoliyatining sezilarli darajada geografik jihatdan jamlanganligini koʻrsatadi, bu 

esa barqaror rivojlanishga taʼsir qiladi. Sayyohlarning meros obyektlariga ommaviy 

tashrifini samarali infratuzilma orqali nazorat qilish imkonini boʻlsada, u meros 

obyektlariga ortiqcha turizm bosimi, iqtisodiy foydaning notekis taqsimlanishi va 

chekka hududlarda turizm salohiyatidan toʻliq foydalanilmaslik kabi xavflarni ham 

keltirib chiqaradi. Ushbu nomutanosibliklar muvozanatli mintaqaviy rivojlanishni 

ragʻbatlantiradigan maqsadli tashkiliy va iqtisodiy mexanizmlar orqali hal qilinishi 

kerak. Chuni Oʻzbekistonning Ipak yoʻli merosiga tashrif buyuruvchilarni sifatli 

xizmat bilan birga merosning haqiqiyligini saqlab qolish juda muhim hisoblanadi.  

2-jadval. 

Turizm infratuzilmasi va faoliyatining mintaqaviy taqsimoti (2024)1
 

Hudud Mehmonxonalar 
Xonalar 

soni 

Yotoq 

soni 

Mehmonlar 

(ming nafar) 

Ulushi, 

foizda 

Toshkent shahri 844 14,211 28,348 1,270.0 44,3 

Samarqand 361 6,603 13,827 428,4 15,0 

Buxoro 250 3,980 8,423 267,2 9,3 

Xorazm (Xiva) 100 2,441 4,955 177,2 6,2 

Toshkent 

viloyati 
116 1,865 3,928 150,2 5,2 

Fargʻona 280 1,541 5,421 81,2 2,8 

Boshqa 8 ta 

hudud 
432 7,434 14,567 490,1 17,1 

Jami 2,383 38,075 79,469 2,864.3 100 

 

Turizmning milliy iqtisodiy ishlab chiqarish va bandlikka qoʻshgan hissasini 

miqdoriy jihatdan baholash sektorning strategik ahamiyatini tushunish va barqaror 

rivojlanishga investitsiyalarni davom ettirishni oqlash uchun juda muhimdir. Iqtisodiy 

taʼsir tadqiqotiga koʻra 2025-yilda sayohat va turizmning Oʻzbekiston YaIMga hissasi 

4,8 milliard soʻmni (YaIMning 3.3%) tashkil etdi (3-jadval). Bu asosan 

mehmonxonalar, sayyohlik agentliklari, aviakompaniyalar va boshqa yoʻlovchi tashish 

xizmatlari kabi sohalar tomonidan yaratilgan iqtisodiy faollikni aks ettiradi. Turizm 

qoʻmitasi maʼlumotlariga koʻra 2030-yilgan borib sohaning YaIM dagi ulushini 7 

foziga yetkazish maqsad qilingan [19].  

Oʻzbekiston turizm sektorini har tomonlama tadqiq qilish tashqi imkoniyatlar va 

tahdidlar bilan bir qatorda ichki kuchli va zaif tomonlarini tizimli tahlil qilishni talab 

qiladi. Shundan kelib chiqib SWOT tahlilini barqaror turizm nuqtai nazaridan olib 

bordik. Unda mavjud sharoitlar uzoq muddatli ekologik, ijtimoiy va iqtisodiy 

barqarorlikka erishishni qanday qoʻllab-quvvatlashi yoki toʻsqinlik qilishi koʻrib 

chiqildi. Tahlil strategik tavsiyalar uchun asos yaratish maqsadida akademik 

tadqiqotlar, sanoat hisobotlari va hukumat hujjatlaridan olingan natijalarni 

umumlashtiradi. 

 
1 Oʻzbekiston Milliy statistika qoʻmitasi (2025) maʼlumotlari asosida muallif tomonidan tuzilgan. 

3-jadval. 

Oʻzbekiston turizm va iqtisodiy koʻrsatkichlari (2016-2025)1 

Yil 
Sayyohlar, 

mln 

Eksport, 

mlrd 

AQSH 

dollar 

YaIM, 

nominal, 

mlrd 

AQSH 

dollar 

YaIM 

o‘sishi, 

foizda 

Jon 

boshiga 

YaIM, 

AQSH 

dollar 

Turizm 

ulushi, 

foizda 

2016 2.0 0.43 85.7 5.9 2,713 0.5 

2017 2.7 0.55 69.7 4.4 2,170 0.8 

2018 5.3 1.04 58.7 5.6 1,797 1.8 

2019 6.75 1.50 67.3 6.8 2,024 2.2 

2020 1.60 0.35 66.4 1.6 1,960 0.5 

2021 1.90 0.60 77.3 8.0 2,238 0.8 

2022 5.20 1.40 90.1 6.0 2,555 1.6 

2023 6.63 2.20 102.6 6.3 2,849 2.1 

2024 10.1 3.20 115.0 6.5 3,113 2.8 

2025 11.7 4.80 145.0 7.7 3,846 3.3 

 

SWOT tahlili sektorning uzoq muddatli barqarorligi uchun eʼtibor qaratilishi 

zarur boʻlgan barqarorlik muammolarini ochib beradi. Karimov va boshqalar olimlar 

tadqiqotlarida ham shunga yaqin natijalarni kuzatish mumkin. Ular uzoq muddatli 

barqaror rivojlanish uchun hal qilinishi kerak boʻlgan barqaror boʻlmagan ijtimoiy va 

ekologik amaliyotlarni aniqlaganlar. Tadqiqotda turizmning tez surʼatlar bilan 

kengayishiga qaramay, sektor YaIMga kichik hissa qoʻshishi, oʻrtacha sayyohlik 

xarajatlari pastligi va qisqa muddatli qolishlar (4 kun) qayd etilishi samaradorlik 

muammolarini koʻrsatishi taʼkidlangan [20]. 

4-jadval. 

O‘zbekistonda barqaror turizmni rivojlantirishning SWOT tahlili2
 

Kuchli tomonlar (S) Zaif tomonlar (W) 

S1. Boy meros: 7 ta YuNESKOning Jahon merosi 

obyektlari, 8000 dan ortiq tarixiy yodgorliklar 

S2. Hukumatning qatʼiy siyosati, 2030yillarga 

moʻljallangan turizm strategiyasi. 

S3. Infratuzilmaning tez oʻsishi: mehmonxonalar, 

tashuvlar, sayyohlik agentliklari. 

S4. Xalqaro eʼtirof va turli reytinglarda ilgarilash. 

S5. Vizalarni liberallashtirish: 94 ta mamlakat 

fuqarolariga vizasiz rejimni jotiy qilinishi, 56 ta 

mamlakat uchun elektron viza tashkil etilishi. 

S6. Turli turistik resurslarga boyligi. Madaniy 

meros, tabiiy meros. 

S7. Kuchli xavfsizlik indeksi. 

W1. Geografik konsentratsiya, hozirda madaniy 

meros uchun asosiy tashriflar amalga oshmoqda, bu 

asosiy tarixiy shaharlarga toʻgʻri keladi. 

W2. Qolish uzoqligini kamligi va kam xarajat 

qiladigan sayyohlar (2025-yilda oʻrtacha 410 

AQSH$). 

W3. Ishchi kuchi koʻnikmalaridagi kamchiliklar, bu 

asosan chekka hududlarda kuzatiladi. 

W4. Mintaqaviy infratuzilmadagi kamchiliklar 

mavjud. Yomon yoʻllar, elektr energiyasi, chekka 

hududlardagi xizmatlar. 

W5. Kuchli bahor/kuzgi mavsumiylik, qishki 

quvvatlardan toʻliq foydalanilmaydi. 

W6. Atrof-muhitni monitoring qilish tizimlarining 

yetarli emasligi. 

W7. Merosni tijoratlashtirish xavfi mavjud  boʻlib 

ommaviy turizm haqiqiylikka tahdid solmoqda. 

 
1 muallif tomonidan worldometer, Turizm qoʻmitasi, president.uz hukumat portali tomonidan taqdim etilgan 

maʼlumotlar asosida tayyorlandi. 
2 Muallif ishlanmasi 



№ 3-SON MART, 2026-YIL  

  

WWW.MARKETINGJOURNAL.UZ  253 

 

   ILMIY, AMALIY VA OMMABOP JURNAL 

 

Imkoniyatlar (O) Tahdidlar (T) 

O1. Orol dengizi mintaqasi, Nurota togʻlari, 

Chimyon kabi boshqa hududlarda diversifikatsiya 

salohiyati. 

O2. Samarqand, Buxoroda ziyorat destinatsiyalari 

uchun turizm bozorini kengaytirish. 

O3. Ipak yoʻli mintaqaviy hamkorligi, Markaziy 

Osiyo turistik halqasi, koʻp mamlakatli marshrutlar 

O4. Hududiy yaqinroqda boʻlgan Xitoy bozorini 

kengaytirish. 

O5. Raqamli innovatsiyalar: sayohat.uz platformasi, 

elektron bronlash, hunarmandlar uchun naqd pulsiz 

toʻlovlar. 

O6. Yuqori tezlikdagi temir yoʻlni kengaytirish 

rejalari 

O7. YuNESKO va boshqa xalqaro tashkilotlar bilan 

hamkorlik. 

T1. Ommaviy tashriflar natijasida meros 

obyektlarining degradatsiyasi. 

T2. Orol dengizi inqirozi, suv tanqisligi, choʻllanish 

bosimi. 

T3. Iqlim oʻzgarishi taʼsiri, muzliklarning erishi, 

ekstremal harorat, oʻzgaruvchan vegetatsiya fasllari. 

T4. Mintaqaviy raqobat, yaʼni Qozogʻiston (15,3 

million sayyoh), Qirgʻiziston (8,6 million) raqobatni 

kuchaytirmoqda. 

T5. Tashqi zarbalarning zaifligi. Pandemiya 

sektorning zaifligini koʻrsatdi (2020-yilda -77,8%). 

T6. Geosiyosiy noaniqliklar, uzoq muddatli 

bozorlarga taʼsir qiluvchi mintaqaviy barqarorlik 

muammolari. 

T7. Uglerod izining oʻsishi, iqlimning yomonlashib 

borishi. 

 

Atrof-muhit barqarorligi oʻlchovi. Orol dengizi inqirozi ham chuqur ekologik 

muammo boʻlib, bir vaqtning oʻzida yangi ekoturizm imkoniyatini anglatadi. Dunyoda 

toʻrtinchi eng katta koʻl boʻlgan Orol oʻz maydonining 90% dan ortigʻini yoʻqotdi va 

natijada Orolqum choʻli (4 million gektardan ortiq) shakllandi. Mintaqa ekoturizm 

orqali oʻzini qayta kashf etmoqda. 2025-yilgi 4-6-aprel kunlari oʻtkazilgan Orol 

madaniyati sammiti ekologik taʼlim va madaniy merosni qadrlashga oʻtish 

tashabbuslarini ilgari surdi [21]. Shuningdek, iqlim oʻzgarishi qoʻshimcha tahdidlarni 

keltirib chiqarmoqda, xususan mintaqaning harorati keskin oshib bormoqda va Tyan-

Shan togʻlarida muzliklarning erishi tezlashmoqda, bu esa qishloq xoʻjaligi va turizm 

uchun muhim boʻlgan suv resurslariga taʼsir qilmoqda. 

Ijtimoiy-madaniy barqarorlik oʻlchovi. Registon maydoni, Buxoro tarixiy 

markazi kabi mashhur joylarga yiliga 1 milliondan ortiq tashrif buyuruvchilarning 

toʻplanishi merosni saqlash va madaniy haqiqiylik borasida xavotirlarni kuchaytiradi. 

Akademik adabiyotlarda madaniy merosning tijoratlashtirilishi va ommaviy 

turizmning kirib kelishi meros yoʻnalishlarining noyob oʻziga xosligiga, haqiqiyligiga 

tahdid solishi boʻyicha koʻplab ilmiy-amaliy asoslangan tadqiqotlar mavjud. Turizm 

sohasida 70,000 ga yaqin kishi faoliyat yuritadi [22]. Bu esa toʻgʻri boshqarilgan 

taqdirda albatta ijobiy ijtimoiy taʼsir koʻrsatadi. 

XULOSA VA TAKLIFLAR 

Tahlil jarayonida Oʻzbekiston zarur hollarda “miqdordan koʻra sifat” 

strategiyasini amalga oshirishini maqsadga muvofiq deb bilamiz. Bunda quyidagilarga 

eʼtibor qaratish maqsadga muvofiq:  

- meros markazlariga bosimni kamaytirish uchun geografik diversifikatsiya; 

- mahsulotlarni ekoturizm, CBT, ziyorat va sarguzasht segmentlariga 

diversifikatsiya qilish;  

- qishki turizmni rivojlantirish orqali mavsumiy taqsimot;  

- qolish muddatini va har bir sayyoh uchun xarajatlarni koʻpaytirish orqali 

qiymatni oshirish.  

Ushbu SWOT tahlili shuni taʼkidlaydiki, Oʻzbekiston ajoyib turizm aktivlariga 

ega va sezilarli oʻsishga erishgan boʻlsa-da, barqaror rivojlanish kengayishni tabiatni 

muhofaza qilish bilan muvozanatlashtirishni, manfaatlarni mintaqalar va jamoalar 

oʻrtasida adolatli taqsimlashni va ekologik va tashqi taʼsirlarga qarshi turishni talab 

qiladi. Keyingi boʻlimlarda koʻrib chiqilgan tashkiliy va iqtisodiy mexanizmlar 

turizmning 2030-yilga moʻljallangan Barqaror Taraqqiyot Maqsadlariga ijobiy hissa 

qoʻshishini taʼminlash bilan birga, tashrif buyuruvchilarni oʻziga jalb qiladigan 

madaniy va tabiiy merosni himoya qilish uchun ushbu strategik ustuvorliklarni hal 

qilishi kerak. 

Mazkur jurnalda maqolalar chop etish uchun quyidagi havolalarga murojaat qilish mumkin. 

Ilmiy maqola, ommabop maqola, reklama, hikoya va boshqa ilmiy-ijodiy materiallar yuborishingiz 

mumkin.  

Materiallar va reklamalar pullik asosda chop etiladi.  

